
Nagħti l-kunsens tiegħi.

(L.S.) GEORGE ABELA
President

14 ta’ Frar, 2014

ATT Nru. II tal-2014

Att biex jemenda l-Kodiċi Kriminali fir-rigward tat-telfa
awtomatika tal-awtorità tal-ġenituri fuq l-ulied.

Il-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi
dan li ġej:-

Titolu fil-qosor.
Kap. 9.

1. It-titolu fil-qosor ta’ dan l-Att hu Att tal-2014 li jemenda l-
Kodiċi Kriminali (Emenda Nru. 2), u għandu jinqara u jiftiehem ħaġa
waħda mal-Kodiċi Kriminali, hawnhekk iżjed ’il quddiem f’dan l-Att
imsejjaħ "il-Kodiċi".

Emenda tal-
artikolu 197 tal-
Kodiċi.

2. Fis-subartikolu (4) tal-artikolu 197 tal-Kodiċi, minflok il-
kliem "kariga oħra ta’ tutur." għandhom jidħlu l-kliem "kariga oħra
ta’ tutur:" u minnufih wara għandhom jiżdiedu dawn il-provisos
ġodda li ġejjin:

"Iżda meta d-drittijiet tal-ħati fuq il-persuna li bi ħsara
tiegħu jew tagħha jkun sar ir-reat ikun jikkonsisti fi drittijiet tal-
awtorità tal-ġenituri t-telfa li hemm provdut dwarha f’dan is-
subartikolu ma għandhiex tapplika awtomatikament imma tista’ tkun
imposta mill-qorti wara li tkun ikkunsidrat iċ-ċirkostanzi kollha tal-
każ u meta tkun qed timponi dik it-telfa, il-qorti tista’ wkoll timponi
kondizzjonijiet:

Iżda wkoll li fil-każijiet imsemmija fil-proviso hawn qabel
il-qorti tista’, meta jsir rikors mill-ħati, biss wara li tkun ħatret kull
espert li l-qorti jkun jidhrilha xieraq li taħtar, tneħħi jew tvarja l-
kondizzjonijiet tat-telfa, wara li tkun sodisfatta li bidla materjali fiċ-
ċirkustanzi tiġġustifika dik ir-revoka jew varjazzjoni ta’
kondizzjonijiet.".

Mgħoddi mill-Kamra tad-Deputati fis-Seduta Nru. 118 tal-11 ta’
Frar, 2014.

ANĠLU FARRUĠIA

Speaker

RAYMOND SCICLUNA

Skrivan tal-Kamra tad-Deputati

